
Annotatsiya: Ushbu maqolada mahsuldor tovuqlarda ko‘p uchraydigan 

muammoli kasalliklardan biri podagra (uratli diatez)ning kelib chiqishi va oldini 

olish  chora tadbirlari to‘g‘risida ma’lumotlar bayon etilgan. Podagra polietiologik 

yuqumsiz kasallik bo‘lib, ko‘pchilik parrandachilik xo‘jaliklariga  iqtisodiy zarari 

katta. Xususan ona tovuqlarda kasallikning qanday kechishi, jo‘jalarda qanday 

holatda namoyon bo‘lishi, artikulyar va visseral podagraning qay holatda kechishi 

va bir biridan farqi taqqoslangan.                                 

Kalit so‘zlar: Podagra, uratli diatez, urotropin, tuz cho‘kmalar, protein, kalsiy, 

fosfor, vitamin, artikulyar podagra, visseral podagra, infeksion bronxit, buyraklar. 

Kirish: Mamlakatimizda aholini yuqori sifatli oziq-ovqat mahsulotlariga 

bo‘lgan talabini qondirish, xuddi shunday parranda mahsulotlarini ishlab chiqarishni 

ko‘paytirish muammosi parrandalarni tabiiy, ekologik toza ozuqalar bilan boqish 

hamda ularning kasalliklarini oldini olish muammosi bilan bog‘liqdir. Ushbu 

muammo davlatimizning ijtimoiy va iqtisodiy rivojlanishining asosiy vazifalaridan 

biri hisoblanadi. 

O‘zbekiston Respublikasi Prezidentining 2022-yil 8-fevraldagi PQ-120-son 

qaroriga muvofiq O‘zbekiston Respublikasida chorvachilik sohasi va uning 

tarmoqlarini rivojlantirish bo‘yicha 2022 - 2026-yillarga mo‘ljallangan dasturda  ham 

belgilangan. 

Yaratilgan sharoit va imkoniyatlar parrandachilik mutaxassislari hamda 

ilmiy tadqiqotchilari zimmasiga aniq vazifalar qo‘yib, katta mas’uliyat yuklaydi. 

Chunki parrandachilik respublikamiz chorvachiligining asosiy tarmoqlaridan 

biri, uni rivojlantirish evaziga aholini parrandaning parhez mahsulotlari hamda 

sanoatni parrandadan olinadigan xom ashyolar bilan ta’minlash imkoniyati 

ortadi.  

Ushbu vazifalarni samarali bajarishda broyler tovuqlarda uchraydigan turli xil 

yuqumli va yuqumsiz kasalliklar oqibatida ularning o‘sishdan qolishi, mahsuldorlikni 

kamayashi hisobiga xo‘jaliklarga kaqtta iqtisodiy zarar kelmoqda. Ushbu 

kasalliklarni diagnostika qilish va oldini olish usullarini ishlab chiqish dolzarb 

hisoblanadi. 

Material va metodlar: Podagrani kelib chiqish sabablari, klinik belgilarini 

o‘rganish maqsadida “Siyob Shavkat Orzu” fermer xo‘jaligiga qarashli ross-308 

broyler ona tovuqlari va jo‘jalari yetishtiradigan parranda fabrikasida tadqiqotlar 

o‘tkazildi. Bu parranda fabrikasi bugungi kunda katta miqdorda parranda 

http://lex.uz/uz/docs/5858728

mahsulotlarini (tovuq go‘shti, tuxum, va b.) yetishtirib beradigan respublikamizdagi 

yetakchi ishlab chiqaruvchi korxonalardan biri hisoblanadi. 

Tajribalarimiz podagraga gumon qilingan tovuq xonalarda olib borildi.  

Tovuqlarning yoshi va tovuq xonalardagi mikroiqlim o‘rganildi. Bunda parrandalarda 

klinik tekshirishlar, patologoanatomik tekshirishlar o‘tkazildi. Bundan tashqari 

ichayotgan suvi va yeyayotgan ozuqasi tekshirildi.  

Olingan natijalar:  
Demak tovuq xonadagi tovuqlar 70 kunlik va bitta tovuq xonada o‘n ming bosh 

tovuq bor. Tovuqxonalardagi harorat 21 C, namlik 65%, yorug‘lik 5 lyuks, havosi 

zaxarli gazlar bilan ifloslanmagan toza. Mikroiqlim ko‘rsatkichlari normada. 

Ichayotgan suvlari ham normada, ratsion tahlil qilindi yemni tarkibida protein 17%, 

kaltsiy 2,48% va fosfor 0,56% chiqdi. Normada 70 kunlik yoshda protein 14%, 

kaltsiy 0,90% va fosfor 0,45% bo‘lishi kerak. Demak protein normadan baland va 

kaltsiy va fosfor balansi bir biriga mos emas. (Ca:P  2:1 norma)      

Tovuqlarni klinik tekshirishlar orqali ularda loxaslik, harakatning qiyinlashishi, oyoq 

bo‘g‘imlariga o‘tirib olish, oq rangli ich ketishi (1-rasm) va tillarining qorayishi  kabi 

klinik belgilar aniqlandi. (2-rasm) 

  
1-rasm. Yurishdan qolgan tovuq va oq ich ketishi 

 

  
2-rasm. Tovuq tilining uchi qorayishi 

Patologoanatomik tekshirishlar orqali  yurakning tashqi qavatida, jigar 

yuzasida, muskullarining ayrim joylarida oq tuz cho‘kmalar qoplaganligi aniqlandi.  

(3-rasm) 

3-rasm. Yurak va jigar yuzasidagi oq tuz cho‘kmalar 

Xulosa:  

1. Parrandalarda podagraning sabablari, ratsionda proteinning normadan 

ortiqcha ekanligi aniqlandi. 

2. Broyler ona tovuqlarida podagraning harakatning qiyinlashishi, oqsash, 

bog‘imlarga o‘tirib olish, oq ich ketishi kabi klinik belgilar bilan hamda tilni 

qorayishi, jigar va yurak tashqi yuzasi oq tuz cho‘kmalar qoplashi kabi 

patologoanatomik o‘zgarishlar bilan kechishi aniqlandi.    

